        Врз основа на член 116 став 11, член 191 став 2 од Законот за заштита на децата („Службен весник на Република Македонија“ бр. 23/2013, 12/2014, 44/2014, 144/2014, 10/2015, 25/2015, 150/2015, 192/2015, 27/2016, 163/2017, 21/2018 и 198/2018 и „Службен весник на Република Северна Македонија“ бр. 104/2019, 146/2019, 275/2019, 311/2020, 294/2021, 150/2022, 236/2022, 17/2025 и 132/2025), член 27 став 1, алинеја 19 од Статутот на ЈОУДГ ”11 Октомври”-Бутел,Скопје и Одлуката за утврдување на износот на надоместокот на трошоците за престој на деца во ЈОУДГ„11 Октомври”-Бутел, Скопје што паѓа на товар на родителите од Советот на Општина Бутел, бр.03-29, Управниот одбор на ЈОУДГ„”11 Октомври”- Бутел, Скопје, на седницата одржана на ден 24.02.2026 година донесе
П Р А В И Л Н И К

За утврдување на мерилата, критериумите и начинот на пресметка на надоместокот  што паѓа на товар на родителите за услугите што ги дава ЈОУДГ„11 Октомври”-Бутел,Скопје
ОПШТИ ОДРЕДБИ

Член 1

      Со овој Правилник се утврдува висината на надоместокот на трошоците за престој во јавната установа за деца што паѓа на товар на родителите.

       Партиципацијата, како право за заштита на децата, претставува ослободување на дел од цената што паѓа на товар на родителот во трошоците за згрижување, воспитание, одмор и рекреација на децата во јавните установи за деца.
ВИСИНА НА НАДОМЕСТОКОТ

Член 2


Висината на надоместокот за престој на децата во јавната установа ќе се утврдува во зависност од услугите што ќе ги користи детето и тоа на следниот начин:
1. Програма за целодневен престој 
-  за дете до 6 (шест)  годишна возраст    ................................. 2.000,00 денари

2. Програма за полудневен престој

 -  престој со ужина  ...................................................................  1.490,00 денари (појадок и прва ужина)

3. Престој и исхрана на дете од шест до десет години возраст ...... 2.000,00 денари.
     Износот утврден во член 2 став 1 точки 1, 2 и 3 на овој Правилник ќе се усогласува еднаш годишно, според движењето на индексот на трошоците на животот објавен од Државниот завод за статистика, во висина од 50% и просечно исплатената плата на сите вработени во РС Македонија во висина од 50%, согласно следната формула:
И¹ = И⁰ x (0.5 x ГИТЖ + 0.5 x ПП)
И¹ = И⁰ x (0.5 x ГИТЖ + 0.5 x ПП)

И⁰ = основен износ (2.000 денари)

ГИТЖ = годишен индекс на трошоци на живот (изразен како процент)

ПП = пораст на просечно исплатената плата (изразен како процент)

И¹ = усогласена цена;
НАЧИН НА РАСПРЕДЕЛБА НА СРЕДСТВАТА
                                                              Член 3

     Цената на услугата која ја плаќа корисникот на услугата се состои од материјален (фиксен) трошок и трошок за престој.

     Цената на услугата која ја плаќа корисникот на услугата претставува збир на материјалниот (фиксен) трошок и трошокот за престој.
                                                              Член 4
     Од средствата што родителите ги плаќаат како надоместок на јавната установа, 65% претставува трошок за престој на дете, односно за прехранбени производи на децата, а остатокот од 35% претставува материјален трошок (фиксен трошок ) поврзан со престојот и згрижувањето на децата.
      Поделбата на средствата за исхрана на децата и средствата за материјални трошоци според секоја пооделно програма ќе се пресметува на следниот начин:

1. Програма за целодневен престој 

-  за дете до 6 (шест)  годишна возраст, сумата од  2.000,00 денари се дели на 1.300,00 денари за трошок за престој на дете, односно прехранбени производи и 700,00 ден. за материјален трошок (фиксен трошок).

2. Програма за полудневен престој

 -  престој со појадок и ужинка, сумата од 1.490,00 денари се дели на 969,00 денари за трошок за престој на дете, односно прехранбени производи и 521,00 денари за материјални трошоци (фиксен трошок).
3. Престој и исхрана на дете од шест до десет години возраст сумата од  2.000,00 денари се дели на 1.300,00 денари за трошок за престој на дете, односно прехранбени производи и 700,00 ден. за материјален трошок (фиксен трошок).
НАЧИН НА ПРЕСМЕТКА НА НАДОМЕСТ ПРИ ОТСУСТВУВАЊЕ
Член 5

Доколку детето е отсутно во текот на целиот календарски месец, родителот ќе биде задолжен само за износот на материјалниот (фиксниот) трошок. Првите 2 месеци од континуирано отсуство на детето (непосетување на градинката во ниту еден работен ден од календарскиот месец) ќе биде пресметано по цена од 700,00 ден. за програма на целодневен престој,односно 521,00 ден. за програма на полудневен престој на детето. Третиот и сите наредни последователни месеци на континуирано отсуство,доколку родителот не го отпише своето дете ќе бидат наплатени по цена од 2000,00 ден за програма од целодневен, односно 1490,00 ден. за програма од полудневен престој.
Доколку детето е отсутно без прекин и во континуитет пет и повеќе работни денови во текот на месецот, во тој случај му се одбиваат 100% од трошоците за престој за деновите на отсуство.

Доколку отсуството е со прекин и нема континуитет од пет и повеќе последователни работни денови во текот на месецот, корисникот на услугите за деновите отсуство плаќа 100% од трошоците за престој. 
        Под работни денови се подразбираат деновите од понеделник до петок (освен државни празници).

Член 6
     За време кога објектите на установата не работат и во други случаеви предизвикани од објективни причини (временски непогоди, зарази, епидемии и др.) ќе се наплаќа само материјалниот (фиксниот) трошок.
Член 7
     За дете на самохран родител (починат родител мајка, татко, таткото е непознат, родителот на детето е исчезнат односно го има напуштено семејството и не е познато на која адреса живее), родителот е ослободен од плаќање на партиципација за детето кое престојува во градинка.

     За деца кои припаѓаат на семејства кои се корисници на социјална помош, се ослободени од плаќање на партиципација за детето кое престојува во градинка, односно корисник на гарантирана минимална помош, родителот е ослободен од плаќање на партиципација за детето кое престојува во градинка.
За деца кои имаат наод и мислење од стручна установа или специјалист, родителот е ослободен од плаќање на партиципација за детето кое престојува во градинка.
За семејство чии 3 (три) деца истовремено се згрижени во јавната установа, едното се ослободува од плаќање на партиципација.
Член 8
      Правото за ослободување на родителите од плаќање на партиципација во трошоците за згрижување и воспитание на дете од предучилишна возраст од член 3 став 1 и 2 се обезбедува за самохран родител и родителите кои се корисници на гарантирана минимална помош, а чии деца се згрижени во јавна установа за деца-детска градинка, го остваруваат на следниот начин:
    Подносителот на барање – родител/старател за остварување на правото на партиципација од член 3 став 1, приложува:

- фотокопија од матична книга на починатите (оригиналот на увид), или

- потврда како доказ дека родителот на детето е исчезнат односно го има напуштено семејството и не е познато на која адреса живее.
    Подносителот на барање – родител за остварување на правото на партиципација од член 3 став 2, приложува:

- лична карта на подносителот на барањето на увид,

- фотокопија од извод на матичната книга на родени на детето (оригиналот се доставувана увид),

- потврда од Центарот за социјална работа дека се корисници на гарантирана минимална помош.

- важечка лична карта на подносителот на барањето на увид, 

- за докажување на идентитетот, државјанството и постојаното место на живеење во Република Северна Македонија од најмалку 12 месеци не прекинато на територија на Република Северна Македонија, до денот на поднесување на барањето, а ако од личната карта не може да се докаже дека е државјанин на Република Северна Македонија со постојано место на живеење од најмалку 12 месеци непрекинато до денот на поднесување на барањето, доказ од Министерство за внатрешни работи (потврда). 
    Подносителот на барање – родител за остварување на правото на партиципација од член 3 став 3, приложува:
-наод и мислење од стручна установа или специјалист
    Подносителот на барање – родител за остварување на правото на партиципација од член 3 став 4, приложува:
-извод од матична книга на родени на децата
Член 9
    Правата и обврските на Градинката и корисникот на услугите се уредуваат со договор, со кој особено се регулираат меѓусебните односи на давателот и корисникот на услугата, квалитетот на услугата, начинот на плаќање, изборот на програмата и други прашања поврзани со правата и обврските на двете договорни страни.
Член 10
     Корисникот ги добива сметките (фактурите) електронски, преку платформата „e-naplata.mk“ за услугите кои ги користи најдоцна до петтиот ден во месецот, врз основа на редовност на детето во претходниот месец.

   Корисникот на услугата е должен истата да ја плати најдоцна до петнаесеттиот ден во месецот.

    Начинот на плаќање е по сопствен избор на корисникот на услугите.
ПРЕОДНИ И ЗАВРШНИ ОДРЕДБИ
Член 11
   За прашањата што не се уредени со овој Правилник важат прописите од областата на заштитата на децата, како и други прописи од законодавството на РС Македонија.

Член 12
    Овој Правилник може да се измени и дополни на начин и постапка како начинот на донесувањето.
Член 13
     Овој  Правилник важи и за сите постоечки корисници на услугите кои имаат склучено договор за регулирање на правата и обврските со градинката.
   Сите постоечки корисници се должни во рок од 30 дена од денот на влегување во сила на овој Правилник, да потпишат нов договор за користење на услугите.
Член 14
    Овој Правилник влегува на сила со денот на донесувањето, а ќе се применува од 01.03.2026 година, односно за сметката за присуство на детето во месец февруари 2026 година, која корисниците ќе ја добијат во месец март 2026 година.

                                                                            Претседател на Управен одбор
                                                                               _______________________

